
তথ্যবিবরণী                                                                                                                 নম্বর: ৩১৫৯ 
পাবনায় বইমেলার উদ্বোধন: জ্ঞানভিত্তিক সমাজ গঠনে বইয়ের বিকল্প নেই
                                                        — তথ্য ও সম্প্রচার মন্ত্রী
ঢাকা, ২০ চৈত্র (৩ এপ্রিল):
তথ্য ও সম্প্রচারমন্ত্রী জহির উদ্দিন স্বপন বলেছেন, একটি রাষ্ট্র ও সমাজের উন্নয়নের অন্যতম প্রধান মাপকাঠি হলো জ্ঞানভিত্তিক সমাজ গড়ে তোলা। আর এখনো সেই জ্ঞান প্রবাহের সবচেয়ে শক্তিশালী মাধ্যম বই। ইন্টারনেটের এই যুগে পাঠাভ্যাসের ধরনে পরিবর্তন এলেও বইয়ের গুরুত্ব কমেনি। বইয়ের মাধ্যমেই প্রজন্ম থেকে প্রজন্মে জ্ঞান, অভিজ্ঞতা ও ইতিহাস প্রবাহিত হয়।
 আজ পাবনায় বইমেলার উদ্বোধন অনুষ্ঠানে প্রধান অতিথির বক্তব্যে তথ্যমন্ত্রী এসব কথা বলেন। 
মন্ত্রী তার বক্তব্যে বলেন, একটি গণতান্ত্রিক রাষ্ট্রে জবাবদিহিতামূলক শাসনব্যবস্থা নিশ্চিত করতে শিক্ষিত ও সচেতন নাগরিক সমাজ অপরিহার্য। জ্ঞানভিত্তিক ও মেধাভিত্তিক প্রজন্ম গড়ে তুলতে বইমেলার মতো আয়োজন গুরুত্বপূর্ণ ভূমিকা পালন করে।
দেশের সাম্প্রতিক রাজনৈতিক প্রেক্ষাপট তুলে ধরে জহির উদ্দিন স্বপন বলেন, জনগণের দীর্ঘ আন্দোলন ও আত্মত্যাগের মাধ্যমে ভোটাধিকার পুনঃপ্রতিষ্ঠিত হয়েছে এবং একটি নির্বাচিত সরকার দায়িত্ব গ্রহণ করেছে। এখন সরকারের প্রধান দায়িত্ব জনগণের প্রত্যাশা পূরণ এবং একটি জবাবদিহিমূলক রাষ্ট্রব্যবস্থা প্রতিষ্ঠা করা। রাজনৈতিক প্রক্রিয়া এবং রাষ্ট্র কাঠামো, ক্ষমতার কাঠামো যদি জবাবদিহির মধ্যে না থাকে তাহলে সঙ্গত কারণেই জবাবদিহিবিহীন ক্ষমতা ফ্যাসিবাদে রূপান্তরিত হতে বাধ্য।
মন্ত্রী বইমেলাকে কেন্দ্র করে সাংস্কৃতিক কর্মকাণ্ড আরো বিস্তৃত করার আহ্বান জানান এবং সরকারের পক্ষ থেকে সর্বাত্মক সহযোগিতার আশ্বাস দেন।
অনুষ্ঠানে সংসদ সদস্য শামসুর রহমান শিমুল বিশ্বাস প্রধান বক্তা হিসেবে উপস্থিত ছিলেন।

জ্বালানি নিরাপত্তা নিশ্চিত করতে উচ্চ মূল্যে জ্বালানি আমদানি করছে সরকার
                                                              -- অর্থ ও পরিকল্পনা মন্ত্রী
আনোয়ারা (চট্টগ্রাম), ২০ চৈত্র, (৩ এপ্রিল):
[bookmark: _GoBack]অর্থ এবং পরিকল্পনা মন্ত্রী আমির খসরু মাহমুদ চৌধুরী বলেছেন, দেশে এখনো তেলের কোনো সংকট তৈরি হয়নি। মধ্যপ্রাচ্যে যুদ্ধ শুরু হওয়ার কারণে জ্বালানি নিরাপত্তা নিশ্চিত করতে উচ্চ মূল্যে জ্বালানি আমদানি করছে সরকার। মধ্যপ্রাচ্যের যুদ্ধে প্রভাব শুধু বাংলাদেশে নয় সারা বিশ্বে এর প্রভাব পড়েছে। তবে উচ্চ মূল্যে তেল ও গ্যাস কতদিন এভাবে চালানো সম্ভব হবে, তা চিন্তার বিষয়। তাই শিগগিরই তেলের বিষয়ে নতুন সিদ্ধান্ত আসতে পারে।
মন্ত্রী আজ চট্টগ্রাম আনোয়ারা উপজেলার ইপিজেড এলাকাস্থ ইয়ংওয়ান কর্পোরেশনের মিলনায়তনে ইয়ংওয়ান - চিটাগং ইন্ডিপেন্ডেন্ট ইউনিভার্সিটি (সিআইইউ)-এর একাডেমিক এক্সিলেন্স স্কলারশিপ প্রোগ্রাম এর আওতায় অ্যাওয়ার্ড প্রদান অনুষ্ঠানে প্রধান অতিথির বক্তব্যে এসব কথা বলেন।
মন্ত্রী বলেন, বাংলাদেশে এখনো বিশ্ববিদ্যালয় ও শিল্পখাতের মধ্যে পর্যাপ্ত সহযোগিতা গড়ে ওঠেনি, যা শিক্ষা ও গবেষণার উৎকর্ষ সাধনে গুরুত্বপূর্ণ ভূমিকা রাখতে পারে। বিশ্বের উন্নত বিশ্ববিদ্যালয়গুলো শিল্পখাতের সাথে ঘনিষ্ঠভাবে কাজ করে, যার ফলে শিক্ষার মান এবং গবেষণার ক্ষেত্র উভয়ই সমৃদ্ধ হয়। বাংলাদেশে ডিগ্রিধারীদের মধ্যেও বেকারত্বের হার উল্লেখযোগ্য। তাই প্রযুক্তিনির্ভর শিক্ষার প্রতি গুরুত্বারোপ করতে হবে।
মন্ত্রী আরো বলেন, বর্তমান বিশ্বে প্রযুক্তিগত অগ্রগতি দ্রুত পরিবর্তন আনছে। যে দেশগুলো প্রযুক্তিতে এগিয়ে, তারাই ভবিষ্যতের বৈশ্বিক চ্যালেঞ্জ মোকাবিলা করতে সক্ষম হচ্ছে। এ প্রেক্ষাপটে বিশ্ববিদ্যালয়গুলোকে তাদের পাঠ্যক্রমে প্রযুক্তিভিত্তিক শিক্ষা অন্তর্ভুক্ত করতে হবে। নতুন নতুন প্রযুক্তিভিত্তিক অনুষদ সংযোজনের মাধ্যমে শিক্ষার্থীদের কর্মসংস্থানের সুযোগ বাড়ানো সম্ভব, যা দেশ-বিদেশ উভয় ক্ষেত্রেই তাদের ক্যারিয়ার গঠনে সহায়ক হবে।
আমির খসরু মাহমুদ চৌধুরী বলেন, বৈশ্বিক তেলের সংকট শুধু বাংলাদেশ নয়, আমেরিকাসহ সারা বিশ্বকে প্রভাবিত করছে। দেশের অধিকাংশ তেল মধ্যপ্রাচ্য থেকে আসে এবং সংকট মোকাবিলায় সরকার আন্তর্জাতিক পর্যায়ে যোগাযোগ চালু রেখেছে। তিনি বলেন, সর্বোপরি জ্বালানি নিরাপত্তা আমাদের নিশ্চিত করতে হবে। এ বিষয়ে কোনো কম্প্রোমাইজের সুযোগ নেই। পাশাপাশি উচ্চ মূল্যে তেল গ্যাস আমদানির কারণে সরকারি তহবিলে অনেক চাপ পড়েছে। এভাবে চলতে থাকলে বাজেট ও উন্নয়নে এর প্রভাব পড়বে। এর প্রভাবে আমাদের সাধারণ মানুষের কাছে যে ওয়াদা রয়েছে তা বাস্তবায়ন করা কঠিন হবে। মন্ত্রী সকল জনগণকে ঐক্যবদ্ধভাবে জ্বালানি সাশ্রয়ের মাধ্যমে সংকট মোকাবিলায় সরকারকে সহযোগিতা করার আহ্বান জানান।
অনুষ্ঠানে অর্থ ও পরিকল্পনা মন্ত্রী আমির খসরু মাহমুদ চৌধুরী এবং ইয়ংওয়ান কর্পোরেশন ও কোরিয়ান ইপিজেড এর প্রতিষ্ঠাতা চেয়ারম্যান এবং প্রধান নির্বাহী (সিইও) কিহাক সুং শিক্ষার্থীদের হাতে স্কলারশিপ সনদ বিতরণ করেন।
সিআইইউ-এর উপাচার্য অধ্যাপক ড. এম এম নুরুল আবসারের সভাপতিত্বে অনুষ্ঠানে স্বাগত বক্তব্য প্রদান করেন কোরিয়ান ইপিজেড এর ব্যবস্থাপনা পরিচালক কর্ণেল (অব.) মোহাম্মদ শাহজাহান। এতে আরো বক্তব্য প্রদান করেন ইয়ংওয়ান কর্পোরেশন ও কোরিয়ান ইপিজেডের প্রতিষ্ঠাতা চেয়ারম্যান এবং প্রধান নির্বাহী কিহাক সুং, সিআইইউর বোর্ড অব ট্রাস্টিজের চেয়ারম্যান লুৎফি এম আইয়ুব এবং সদস্য সৈয়দ মাহমুদুল হক প্রমুখ। 

জিয়ার অসমাপ্ত খাল খনন তারেক রহমানের নেতৃত্বে সমাপ্ত হবে
                                                    -- পানি সম্পদ মন্ত্রী

লক্ষ্মীপুর, ২০ চৈত্র, (৩ এপ্রিল):

‎	পানি সম্পদ মন্ত্রী মোঃ শহীদউদ্দীন চৌধুরী এ্যানি বলেছেন, শহিদ রাষ্ট্রপতি জিয়াউর রহমানের খাল খনন কর্মসূচি ছিল একটি বিপ্লব। এই বিপ্লবটি সমাপ্ত হয়নি, যদি এটি জিয়াউর রহমানের চিন্তাভাবনা অনুযায়ী সমাপ্ত হতো তাহলে স্বনির্ভর বাংলাদেশ অব্যাহত থাকতো। তিনি বলেন, খাল খননের অসমাপ্ত কাজ প্রধানমন্ত্রী তারেক রহমানের নেতৃত্ব সমাপ্ত হবে।

‎	মন্ত্রী আজ লক্ষ্মীপুর সদর উপজেলার উত্তর হামছদি ইউনিয়নের কাফিলাতলি এলাকায় সি খাল পুনঃখনন উদ্বোধন অনুষ্ঠানে প্রধান অতিথির বক্তব্যে এসব কথা বলেন।

‎	মন্ত্রী বলেন, বর্তমান সরকার জনগণের নির্বাচিত সরকার। জনবান্ধব সরকার হিসেবে প্রধানমন্ত্রী তারেক রহমানের নেতৃত্ব কৃষি কাজে সেচের ব্যবস্থা করা, পানির প্রবাহ বৃদ্ধি করা, জীববৈচিত্র্য রক্ষা ও জলবদ্ধতা দূরীকরণের লক্ষ্যে নদী, খাল ও জলাধার খনন ও পুনঃখনন করা হচ্ছে। নদী, খাল ও জলাধার খনন ও পুনঃখননের মাধ্যমে কৃষিতে আমূল পরিবর্তন হবে বলে তিনি জানান।

‎	পানি সম্পদ মন্ত্রী বলেন, যত বাধা বিপত্তি আসুক খাল খনন ও দখল অব্যাহত থাকবে। এটা হলে জনগণের প্রত্যাশা। এসময় চলমান উন্নয়ন কাজ দ্রুত সম্পন্ন করার আহ্বান জানান তিনি।

‎	মন্ত্রী আরো বলেন, তারেক রহমানের নেতৃত্বে জনগণ দেশপ্রেমিক সরকার পেয়েছে। জনগুরুত্বপূর্ণ ও দীর্ঘদিনের দাবি বাস্তবায়নে কাজ চলমান। বর্তমান সরকার পাইলটিং হিসেবে ফ্যামিলি কার্ড বিতরণ করেছে, পর্যায়ক্রমে সারাদেশে ফ্যামিলি কার্ড দেওয়া হবে। পহেলা বৈশাখ কৃষক কার্ড বিতরণ করা হবে। জনদাবি ও জনপ্রত্যাশা অনুযায়ী সরকার পর্যায়ক্রমে সকল কিছু করবে বলে তিনি জানান।

লক্ষ্মীপুর- ২ আসনের সংসদ সদস্য আবুল খায়ের ভূইয়ার সভাপতিত্বে উদ্বোধন অনুষ্ঠানে লক্ষ্মীপুর-১ আসনের সংসদ সদস্য শাহাদাত হোসেন সেলিম, জেলা প্রশাসক এস এম মেহেদী হাসান, পুলিশ সুপার মোঃ আবু তারেক প্রমুখ উপস্থিত ছিলেন।

‎#

নাছির/পবন/শাহাদাত/মেহেদী/রফিকুল/সেলিম/২০২৬/২০.৪৫ ঘণ্টা  


তথ্যবিবরণী                                                                                                         নম্বর: ৩১৫৬ 
রাজনৈতিক প্রভাব নয়, প্রকৃত কৃষকই কৃষি সুবিধা পাবে
                                        - বস্ত্র ও পাট প্রতিমন্ত্রী
কিশোরগঞ্জ, ২০ চৈত্র (৩ এপ্রিল):
রাজনৈতিক প্রভাবমুক্ত হয়ে প্রকৃত কৃষকদের সুবিধা দিতে হবে বলে জানিয়েছেন বস্ত্র ও পাট মন্ত্রণালয়ের প্রতিমন্ত্রী মোঃ শরীফুল আলম। তিনি বলেন, সরকার কৃষকদের যে কৃষি সুবিধা দিচ্ছে তা রাজনৈতিকভাবে প্রভাবমুক্ত রাখতে হবে। যারা প্রকৃত কৃষক, তারাই যেন এ সহায়তা পান তা নিশ্চিত করতে হবে।
আজ কিশোরগঞ্জের কুলিয়ারচর উপজেলা পরিষদ মিলনায়তনে কৃষকদের মাঝে বিনামূল্যে ধান ও পাট বীজসহ সার বিতরণ কর্মসূচির উদ্বোধন উপলক্ষ্যে আয়োজিত অনুষ্ঠানে প্রধান অতিথির বক্তব্যে প্রতিমন্ত্রী এসব কথা বলেন। প্রায় ১৮০০ কৃষকের মাঝে পাট বীজ ও সার বিতরণ করা হয়।
এখন দেশে জ্বালানি তেলের কোনো সংকট নেই উল্লেখ করে প্রতিমন্ত্রী বলেন, আমাদের জ্বালানি তেলের পর্যাপ্ত মজুত আছে। অপ্রয়োজনীয় মজুতের কারণে বাজারে কৃত্রিম সংকট তৈরি হচ্ছে। বিশ্ববাজারে তেলের দাম বৃদ্ধি পেলেও সরকার অর্থনীতি সচল এবং দ্রব্যমূল্য নাগালে রাখতে সাধারণ মানুষের কথা চিন্তা করে এখনও দাম বাড়ায়নি, ভরতুকি দিয়ে যাচ্ছে।
হামের প্রাদুর্ভাব নিয়ে এক প্রশ্নের জবাবে প্রতিমন্ত্রী বলেন, হামের বিস্তাররোধে সরকার ইতোমধ্যে টিকা আমদানি করছে। আগামী রবিবার থেকে দেশব্যাপী শিশুদের হামের টিকা প্রদানের কর্মসূচি নিয়েছে। আশা করি দ্রুতই এর নিয়ন্ত্রণ হবে।
উপজেলা নির্বাহী কর্মকর্তা ইয়াছিন খন্দকারের সভাপতিত্বে অনুষ্ঠানে স্বাগত বক্তব্য রাখেন কৃষি কর্মকর্তা ফরিদা বেগম। 
উল্লেখ্য, চলতি মৌসুমে আউশ ধান ও পাট চাষ বৃদ্ধিতে প্রণোদনা কর্মসূচির আওতায় উপজেলার মোট ৩ হাজার ৭০০ কৃষককে এই সহায়তা দেওয়া হয়েছে। এর মধ্যে ১ হাজার ৮০০ কৃষককে জনপ্রতি ৫ কেজি আউশ ধানের বীজ, ১০ কেজি ডিএপি সার ও ১০ কেজি এমওপি সার দেওয়া হয়েছে। ১ হাজার ৯০০ কৃষককে ১ কেজি করে উন্নত তোষা পাটের বীজ দেওয়া হয়।
#
আসিফ/শাহাদাত/পবন/মেহেদী/সঞ্জীব/রফিকুল/কনক/শামীম/২০২৬/২০২০ ঘণ্টা


তথ্যবিবরণী                                                                                                           নম্বর: ৩১৫৫ 
২১ কর্মকর্তার বিদেশ সফর সংক্রান্ত আমার দেশ পত্রিকায় প্রকাশিত সংবাদটি অসত্য ও বানোয়াট

ঢাকা, ২০ চৈত্র (৩ এপ্রিল):
‘দৈনিক আমার দেশ’ পত্রিকায় ৩ এপ্রিল ২০২৬ তারিখে “বিটিভির ডিজিটাল সম্প্রচার শিখতে তিন দেশে যাচ্ছেন ২১ কর্মকর্তা” শীর্ষক সংবাদের ভাষ্য অসত্য, বানোয়াট ও ভিত্তিহীন।
প্রকৃতপক্ষে, সংবাদে উল্লিখিত প্রকল্পের আওতায় সারাদেশের সব কেন্দ্র ও উপকেন্দ্রকে ডিজিটাল ব্যবস্থার আওতায় নিয়ে আসার লক্ষ্যে বাংলাদেশ টেলিভিশন-এর ১৬টি কেন্দ্র ও উপকেন্দ্রে অত্যাধুনিক সম্প্রচার যন্ত্রপাতি স্থাপন করার কার্যক্রম চলমান।
প্রকল্পের ডিপিপি প্রণয়নের সময়েই প্রকল্প বাস্তবায়ন ও পরিচালনার সাথে সংশ্লিষ্ট কর্মকর্তাদের প্রশিক্ষণ ও Pre-shipment Inspection কার্যক্রমে অন্তর্ভুক্ত করা হয়েছে, যাতে যন্ত্রপাতি ক্রয় থেকে শুরু করে, সরবরাহ এবং পরিচালনা পর্যন্ত স্বচ্ছতা বজায় থাকে।
প্রশিক্ষণ ও Pre-shipment Inspection সংক্রান্ত ব্যয় ডিপিপির মধ্যেই অন্তর্ভুক্ত রয়েছে। এর সাথে সরকারের কোনো আর্থিক সংশ্লেষ নেই। সংশ্লিষ্ট শর্তানুযায়ী, এসব কার্যক্রম সম্পন্ন না হলে অর্থ কর্তনযোগ্য; এবং এ অর্থ ফেরত পাওয়ার কোনো সুযোগ নেই। ফলে উল্লিখিত সফরে বাংলাদেশ সরকারের কোনো অর্থ ব্যয় হবে না। 
উল্লেখ্য, প্রকল্পের ৮০ শতাংশ ভৌত কাজ এবং ৯৫ শতাংশ আর্থিক ব্যয় ইতোমধ্যে সম্পন্ন হয়েছে।
জনমনে বিভ্রান্তি সৃষ্টির উদ্দেশ্যে সংবাদে প্রকল্পটি পতিত আওয়ামী লীগ সরকারের সময়ে গৃহীত বলে উল্লেখ করা হয়েছে। উল্লেখ্য, পতিত সরকারের আমলে গৃহীত অপ্রয়োজনীয় প্রকল্পগুলো তথ্য ও সম্প্রচার মন্ত্রণালয় অন্তর্বর্তী সরকারের সময়েই বাদ দিয়েছে।
জনমনে বিভ্রান্তি এড়ানোর লক্ষ্যে ‘আমার দেশ’ পত্রিকাকে বস্তুনিষ্ঠ ও যাচাইকৃত তথ্যের ভিত্তিতে সংবাদ পরিবেশনের জন্য আজ তথ্য ও সম্প্রচার মন্ত্রণালয়ের জনসংযোগ কর্মকর্তা ইমরানুল হাসান স্বাক্ষরিত এক প্রেস বিজ্ঞপ্তির মাধ্যমে এ অনুরোধ জানানো হয়।
#
ইমরানুল/পবন/মেহেদী/সঞ্জীব/কনক/শামীম/২০২৬/১৮৩৫ ঘণ্টা


তথ্যবিবরণী                                                                                            নম্বর: ৩১৫৪

মেহেরপুরের গাংনী হতে সাড়ে চার হাজার লিটার ডিজেল উদ্ধার

ঢাকা, ২০ চৈত্র, (৩ এপ্রিল):

মেহেরপুরের গাংনীতে সাহেবনগর বাজার এলাকায় গতরাত আনুমানিক ২:৩০ ঘটিকায় গোপন সংবাদের ভিত্তিতে গাংনী থানা পুলিশ একটি অভিযান পরিচালনা করেছে।

অভিযানকালে ঝিনাইদহ-ঢ-৪১-০০৪৩ নম্বরের একটি ট্রাংকলরি হতে প্রায় ৪ হাজার ৫শ’ লিটার ডিজেল জব্দ করা হয় (৬০০ লিটার ভরা থাকা অবস্থায়)।

প্রাথমিক তথ্যে জানা যায়, লরিটি খুলনা ডিপো হতে কুষ্টিয়ার দৌলতপুর উপজেলার গোয়াল গ্রামে যাওয়ার কথা থাকলেও নির্ধারিত গন্তব্যে না গিয়ে সাহেবনগর বাজারে থেমে স্থানীয় এক সার ও কীটনাশক ব্যবসায়ীর দোকানে ডিজেল খালাস করছিল।

এ সময় সংশ্লিষ্ট ব্যক্তিরা জব্দকৃত তেল সরবরাহের বৈধ কাগজপত্র প্রদর্শন করতে ব্যর্থ হন। ফলে উক্ত ডিজেলসহ লরিটি জব্দপূর্বক থানায় নেওয়া হয়েছে।

এ বিষয়ে নিয়মিত মামলার আইনগত ব্যবস্থা গ্রহণ প্রক্রিয়াধীন রয়েছে।

#

আরিফ/পবন/মেহেদী/সঞ্জীব/কনক/সেলিম/২০২৬/১৭.৫৫ ঘণ্টা  


তথ্যবিবরণী                                                                                                           নম্বর: ৩১৫৩ 
হামের প্রাদুর্ভাব: চিকিৎসক-স্বাস্থ্যকর্মীদের ছুটি বাতিল

ঢাকা, ২০ চৈত্র (৩ এপ্রিল):

শিশুদের মাঝে হামজনিত নিউমোনিয়ার প্রাদুর্ভাব দেখা দেওয়ায় আপৎকালীন সময়ে নিরবচ্ছিন্ন চিকিৎসা সেবা ও হামের ভ্যাকসিন প্রদানের সুবিধার্থে স্বাস্থ্য অধিদপ্তর ও অধিদপ্তরাধীন সকল স্বাস্থ্য প্রতিষ্ঠানে কর্মরত সর্বস্তরের চিকিৎসক, কর্মকর্তা-কর্মচারী ও স্বাস্থ্যকর্মীদের ছুটি (অর্জিত ছুটি ও নৈমিত্তিক ছুটি) বাতিল করা হয়েছে।
গতকাল স্বাস্থ্য অধিদপ্তরের এক অফিস আদেশের মাধ্যমে এ তথ্য জানা যায়। 
#
জালাল/শাহাদাত/পবন/মেহেদী/সঞ্জীব/কনক/শামীম/২০২৬/১৭৪৫ ঘণ্টা


তথ্যবিবরণী                                                                                                       নম্বর: ৩১৫২ 
স্বাস্থ্য কর্মীদের নিয়ে মন্ত্রণালয়ে জরুরি বৈঠক
আসন্ন জরুরি হাম টিকাদান কর্মসূচি সফল করার আহ্বান স্বাস্থ্য সচিবের

ঢাকা, ২০ চৈত্র (৩ এপ্রিল):
স্বাস্থ্য ও পরিবার কল্যাণ মন্ত্রী সরদার মোঃ সাখাওয়াত হোসেনের নির্দেশে গতকাল সচিবালয়ে  মন্ত্রণালয়ের সম্মেলনকক্ষে স্বাস্থ্যখাতে কর্মরত স্বাস্থ্য পরিদর্শক, সহকারী স্বাস্থ্য পরিদর্শক,  স্বাস্থ্য সহকারী, স্যানিটারী ইন্সপেক্টর ও পোর্টারসহ বিভিন্ন পদে কর্মরতদের প্রতিনিধিদের নিয়ে এক জরুরি বৈঠক অনুষ্ঠিত হয়। 
স্বাস্থ্য সচিব মোঃ কামরুজ্জামান চৌধুরীর সভাপতিত্বে অনুষ্ঠিত এ বৈঠকে স্বাস্থ্য অধিদপ্তরের মহাপরিচালক অধ্যাপক ডাঃ প্রভাত চন্দ্র বিশ্বাস, স্বাস্থ্য সেবা বিভাগের অতিরিক্ত সচিব এ. টি. এম. সাইফুল ইসলাম, মনোয়ারা ইশরাত, নাফরিজা শ্যামা, স্বাস্থ্য অধিদপ্তরের অতিরিক্ত মহাপরিচালক (প্রশাসন) অধ্যাপক ডাঃ মোঃ জাহিদ রায়হান, পরিচালক (প্রশাসন) অধ্যাপক ডাঃ মোঃ জালাল উদ্দিন মোহাম্মদ রুমি, উপপরিচালক (হাসপাতাল) ডাঃ সৈয়দ আবু আহাম্মদ শাফী-সহ সংশ্লিষ্ট কর্মকর্তাবৃন্দ উপস্থিত ছিলেন।
সভায় স্বাস্থ্য কর্মীদের পক্ষ থেকে আগত প্রতিনিধিরা চাকুরিতে তাদের দীর্ঘদিনের সমস্যা ও বঞ্চনার কথা তুলে ধরেন। সভাপতির বক্তব্যে স্বাস্থ্য সচিব মোঃ কামরুজ্জামান চৌধুরী স্বাস্থ্য কর্মীদের উদ্দেশ্যে বলেন, আপনাদের দাবি ও বঞ্চনা সম্পর্কে আমরা জানি। আজকেও একটি অনুষ্ঠানে স্বাস্থ্যমন্ত্রী বলেছেন আপনাদের বিষয়গুলো বিবেচনা করা হবে।   
স্বাস্থ্য সচিব আসন্ন জরুরি হাম টিকাদান কর্মসূচি সফল করতে সকলকে আন্তরিকভাবে কাজ করার আহ্বান জানান। তিনি বলেন, প্রধানমন্ত্রী আপনাদের বিষয়ে অবগত আছেন এবং স্বাস্থ্যমন্ত্রীও আপনাদের কল্যাণে সব ধরনের উদ্যোগ নেয়ার নির্দেশনা দিয়েছেন। আপনাদের ন্যায্য দাবি পূরণে ব্যবস্থা নেয়া হবে। কাজেই দাবি দাওয়ার বিষয়গুলো আসন্ন জরুরি হাম টিকাদান কর্মসূচি থেকে আলাদা থাকাই ভালো। 
সভায় স্বাস্থ্য কর্মীদের ন্যায্য দাবি পূরণে স্বাস্থ্য অধিদপ্তরের অতিরিক্ত মহাপরিচালক (প্রশাসন) অধ্যাপক ডাঃ মোঃ জাহিদ রায়হানকে সভাপতি করে একটি কমিটি  গঠন করা হয়। কমিটিকে ১৫ দিনের মধ্যে সংশ্লিষ্টদের সাথে আলোচনা করে স্বাস্থ্য মন্ত্রণালয়ে সুপারিশ জমা দিতে বলা হয়েছে।
সভায় আগত স্বাস্থ্য কর্মীরা সভায় তাদেরকে আমন্ত্রণ জানানোর জন্য স্বাস্থ্যমন্ত্রী ও স্বাস্থ্য সচিবসহ সংশ্লিষ্ট সকলের প্রতি কৃতজ্ঞতা প্রকাশ করেন। সেইসাথে জানান টিকাদান কর্মসূচি বাস্তবায়ন করা তাদের দায়িত্ব। তারা আসন্ন জরুরি হাম টিকাদান কর্মসূচি সফল করতে সর্বোচ্চ চেষ্টা ও পরিশ্রম করার প্রতিশ্রুতি দেন সরকারকে। 
#
মাহমুদুল/ফাতেমা/আতিক/আলী/কামাল/২০২৬/১৪৩৯ ঘন্টা    


তথ্যবিবরণী                                                                                                                          নম্বর: ৩১৫১
চলমান বৈশ্বিক পরিস্থিতি মোকাবিলায় মন্ত্রিপরিষদ সভায় জ্বালানি ও সরকারি ব্যয় সংকোচনসহ বিভিন্ন সিদ্ধান্ত গ্রহণ
ঢাকা, ২০ চৈত্র (৩ এপ্রিল):
মন্ত্রিপরিষদ সচিব নাসিমুল গনি মন্ত্রিপরিষদ সভা শেষে গতকাল ঢাকায় জাতীয় সংসদ ভবনের মিডিয়া সেন্টারে সাংবাদিকদের ব্রিফ করেন। এসময় তিনি সাংবাদিকদের জানান, মধ্যপ্রাচ্যের চলমান উত্তেজনা ও যুদ্ধের ফলে উদ্ভূত পরিস্থিতি মোকাবিলায় বিদ্যমান সংঘাতে জ্বালানি তেল, গ্যাস, বিদ্যুৎ ও সার খাতে প্রভাব; পরিস্থিতি মোকাবিলায় গৃহীত কর্মকৌশল (স্বল্প, মধ্য ও দীর্ঘমেয়াদি) এবং অর্থায়ন কৌশল সম্বলিত অর্থ বিভাগের প্রণীত কর্মপরিকল্পনা পর্যালোচনা করা হয়েছে। এছাড়া, সভায় ‘The Public Examinations (Offences) (Amendment) Act, 2026’-এর খসড়া নীতিগত অনুমোদন দেওয়া হয়েছে। 
বিদ্যমান বৈশ্বিক পরিস্থিতিতে বিদ্যুৎ ও জ্বালানি সংকট নিরসনে বিদ্যুৎ বিভাগের প্রণীত সমন্বিত কর্মকৌশলে প্রতিদিন প্রায় ৩১০০ মেগাওয়াট বিদ্যুৎ সাশ্রয়ের লক্ষ্যমাত্রা নির্ধারণ করা হয়েছে। এ কর্মপরিকল্পনা বাস্তবায়নের ক্ষেত্রে কৃষি জমিতে সেচ সুবিধা প্রদান, সারের উৎপাদন, মজুত ও সুষ্ঠু বিতরণ নিশ্চিতকরণ, শিল্প উৎপাদন ও প্রবৃদ্ধি বজায় রাখার স্বার্থে শিল্পখাতে প্রয়োজনীয় জ্বালানির যোগান অগ্রাধিকার ভিত্তিতে অব্যাহত রাখার বিষয়ে গুরুত্বারোপ করা হয়েছে। আগামী  তিন মাস দেশব্যাপী সকল প্রকার আলোকসজ্জা পরিহার করতে হবে। আলোকসজ্জা পরিহারসহ বিদ্যুৎ সাশ্রয়ে গৃহীত কর্মকৌশল বিষয়ে জনসচেতনতা বৃদ্ধির লক্ষ্যে তথ্য ও সম্প্রচার মন্ত্রণালয় প্রিন্ট ও ইলেকট্রনিক মাধ্যমে প্রচার কার্যক্রম গ্রহণ করবে। প্রযোজ্য ক্ষেত্রে পর্যাপ্ত সংখ্যক ভ্রাম্যমান আদালত পরিচালনা করা হবে। সরকারি ও বেসরকারি অফিস সকাল নয়টা হতে বিকাল চারটা, ব্যাংক ও আর্থিক প্রতিষ্ঠান সকাল নয়টা হতে বিকাল চারটা, ব্যাংকিং সেবা সকাল ১০ টা হতে বিকাল তিনটা পর্যন্ত নির্ধারণ করা হয়েছে। জরুরি সেবা ব্যতীত সকল অফিস ভবন, বিপণিবিতান, বাণিজ্যিক প্রতিষ্ঠান সন্ধ্যা ছয়টায় বন্ধ করতে হবে মর্মে সভায় সিদ্ধান্ত গৃহীত হয়েছে। শিক্ষাপ্রতিষ্ঠানে বিদ্যুৎ সাশ্রয়ের কর্মপরিকল্পনা বাস্তবায়নের বিষয়ে অংশীজনের সাথে আলোচনাপূর্বক শিক্ষা মন্ত্রণালয় পরবর্তী মন্ত্রিসভা-বৈঠকে প্রস্তাব উপস্থাপন করবে।
সচিব জানান, জ্বালানি তেলের ব্যবহার ও পরিবেশ দূষণ হ্রাসকল্পে পরিবেশবান্ধব সম্পূর্ণ নূতন ইলেকট্রিক বাস নিবন্ধিত শিক্ষা প্রতিষ্ঠানের জন্য বিনা শুল্কে এবং অন্যান্য ক্ষেত্রে সর্বসাকুল্যে ২০ (বিশ) শতাংশ শুল্কে আমদানির প্রস্তাব অনুমোদন করা হয়েছে। কালো ধোঁয়া নির্গমনকারী, মেয়াদ উত্তীর্ণ যানবাহনসমূহকে ক্রমান্বয়ে সড়ক হতে অপসারণের সিদ্ধান্ত গৃহীত হয়েছে। এছাড়া, সরকারের পরিচালন ব্যয় হ্রাসকল্পে প্রধানমন্ত্রী, মন্ত্রী ও প্রতিমন্ত্রীগণ তাঁদের সরকারি কার্যক্রমে গাড়ির জন্য মাসিক বরাদ্দকৃত জ্বালানির ৩০ শতাংশ কম গ্রহণ করবেন।
তিনি আরো জানান, সরকারের পরিচালন ব্যয় হ্রাসকল্পে পরবর্তী নির্দেশ না দেওয়া পর্যন্ত, সরকারি কর্মকর্তাদের গাড়ি ক্রয়ের জন্য সুদমুক্ত ঋণ প্রদান এবং সরকারি অর্থায়নে সকল বৈদেশিক প্রশিক্ষণ বন্ধ থাকবে। প্রশিক্ষণ ব্যয় ব্যতীত অভ্যন্তরীণ প্রশিক্ষণ ব্যয় ৫০ শতাংশ হ্রাস করতে হবে। সভা ও সেমিনারে আপ্যায়ন ব্যয় ৫০ শতাংশ হ্রাস করতে হবে এবং 
সেমিনার-কনফারেন্স ব্যয় ২০ শতাংশ হ্রাস করতে হবে। এছাড়া, ভ্রমণ ব্যয় ৩০ শতাংশ, সরকারি খাতে গাড়ি, জলযান, আকাশযান এবং কম্পিউটার ক্রয় শতভাগ এবং সরকারি গাড়িতে মাসিক ভিত্তিতে বরাদ্দকৃত জ্বালানির ব্যবহার ৩০ শতাংশ হ্রাস করতে হবে। সরকারি কার্যালয়ে জ্বালানি, বিদ্যুৎ, গ্যাস ব্যবহার ৩০ শতাংশ হ্রাস করতে হবে। আবাসিক ভবন শোভাবর্ধন ব্যয় ২০ শতাংশ এবং অনাবাসিক ভবন শোভাবর্ধন ব্যয় ৫০ শতাংশ এবং ভূমি অধিগ্রহণ ব্যয় শতভাগ হ্রাস করা বিষয়েও সভায় ‍সিদ্ধান্ত নেওয়া হয়।
#
মন্ত্রিপরিষদ বিভাগ/ফাতেমা/আতিক/আলী/শফি/২০২৬/১৪০০ ঘন্টা 


তথ্যবিবরণী                                                                                                        নম্বর: ৩১৫০

কক্সবাজারে অষ্টম জাতীয় সার্ফিং প্রতিযোগিতার উদ্বোধন করলেন যুব ও ক্রীড়া প্রতিমন্ত্রী 

কক্সবাজার, ২০ চৈত্র (৩ এপ্রিল):
পর্যটন নগরী কক্সবাজারের সমুদ্রসৈকতে উৎসবমুখর পরিবেশে শুরু হয়েছে অষ্টম জাতীয় সার্ফিং প্রতিযোগিতা। কক্সবাজারে লাবনী পয়েন্টে আয়োজিত এক জমকালো অনুষ্ঠানের মাধ্যমে আজ এ প্রতিযোগিতার আনুষ্ঠানিক উদ্বোধন করেন যুব ও ক্রীড়া প্রতিমন্ত্রী মোঃ আমিনুল হক।
জেলা প্রশাসক মোঃ আঃ মান্নানের সভাপতিত্বে অনুষ্ঠানে বিশেষ অতিথি ছিলেন কক্সবাজার-৩ আসনের সংসদ সদস্য লুৎফুর রহমান, বাংলাদেশ সার্ফিং এসোসিয়েশনের সভাপতি মেজর জেনারেল (অব.) এ কে এম মুজাহিদ উদ্দিন, সিনিয়র সহ-সভাপতি খন্দকার সাইফুল ইসলাম এবং স্পন্সর প্রতিষ্ঠান কিউটের কর্ণধার কাজী রাজীব উদ্দিন আহমেদ চপল।
প্রধান অতিথির বক্তব্যে প্রতিমন্ত্রী বলেন, দেশের ক্রীড়াঙ্গনকে এগিয়ে নিতে সরকার শুধু ক্রিকেট বা ফুটবলে সীমাবদ্ধ নয়, বরং সার্ফিংসহ সব ধরনের খেলাধুলার উন্নয়নে নিরলস কাজ করে যাচ্ছে। আমরা সার্ফিংকে সমান গুরুত্ব দিতে চাই। 
তিনি জানান, ইতোমধ্যে অনেক খেলোয়াড়কে বেতন কাঠামোর আওতায় আনা হয়েছে এবং আর্থিকভাবে দুর্বল ফেডারেশনগুলোকেও প্রয়োজনীয় সহায়তা দেওয়া হচ্ছে। তিনি আরো আশ্বস্ত করেন, সার্ফাররা আন্তর্জাতিক পর্যায়ে ভালো পারফরম্যান্স করতে পারলে ভবিষ্যতে তাদেরও বেতন কাঠামোর আওতায় আনার উদ্যোগ নেওয়া হবে।
এবারের প্রতিযোগিতায় তিনটি ক্যাটাগরিতে শতাধিক সার্ফার অংশ নিচ্ছেন। সংশ্লিষ্টরা আশা করছেন যে এই আয়োজন দেশে সার্ফিং খেলাকে আরো জনপ্রিয় ও প্রতিযোগিতামূলক করে তোলার পাশাপাশি আন্তর্জাতিক অঙ্গনে বাংলাদেশের অবস্থান সুদৃঢ় করবে। 
অনুষ্ঠান শেষে প্রতিমন্ত্রী বাংলাদেশ সার্ফিং আ্যসোসিয়েশন ভবন নির্মাণের ভিত্তিপ্রস্তর স্থাপন করেন। 

Bangladesh Consulate General in Toronto Hosts a Reception for Consular Corps
Highlights the UNGA Presidency Bid

TORONTO, (CANADA), 3 April:
Yesterday, as a part of celebrating the 55th anniversary of Independence, the Consulate General of Bangladesh in Toronto hosted a reception for the Consular corps in Toronto. The event was held at the Conference Hall, Atria-I, bringing together a distinguished assembly of the Consular Corps in Toronto, members of the International Business Chambers, political leaders of Canada, including Members of the Ontario Provincial Parliament and City Council, and other dignitaries.
The Associate Minister of Mental Health and Addictions for Ontario, Vijay Thanigasalam, attended as the Guest of Honour. Among others, Members of the Ontario Provincial Parliament Aris Babikian was also present at the reception. 
In his welcome address on the occasion, Consul General Shah Alom Khokon paid profound tribute to the martyrs, freedom fighters, and women who made supreme sacrifices for the nation’s independence. He paid tribute to the proclaimer of independence, late President Ziaur Rahman, for his historic declaration that galvanized the nation, and lauded former Prime Minister Begum Khaleda Zia for her invaluable role in the struggle for democracy.
The Consul General noted that this year’s celebration carries special significance following a period of meaningful political transition in Bangladesh. He reiterated Bangladesh’s commitment to multilateralism, noting that the country has presented its candidature for the Presidency of the 81st Session of the United Nations General Assembly, with the election scheduled for June 2026. He added that the newly elected government has nominated Dr. Khalilur Rahman, the Foreign Minister, for the position.
This candidature reflects our deep commitment to multilateralism and our desire to contribute meaningfully to global governance at a critical time, Consul General Shah Khokon said, expressing hope for the support of the international community. He added that Bangladesh remains a leading voice for climate-vulnerable nations and one of the largest contributors to UN peacekeeping operations, while continuing to provide shelter to over 1.3 million forcibly displaced Rohingyas.
Bangladesh High Commissioner to Canada, Mr. Md Jashim Uddin, attended the reception as the special guest. In his remarks, Ambassador Jashim Uddin emphasized the deep and enduring friendship between Bangladesh and Canada, noting that the bilateral relationship has flourished across multiple sectors. He commended Canada for its steadfast support during Bangladesh’s recent democratic transition, describing it as a reflection of the shared values of democracy, pluralism, and respect for human rights that unite the two nations.
The High Commissioner further highlighted the growing economic partnership, pointing to increasing Canadian investments in Bangladesh’s burgeoning manufacturing and infrastructure sectors, as well as expanding trade volumes that benefit both countries. He also acknowledged the vital role of the Bangladeshi diaspora in Canada, calling them a living bridge that continues to strengthen people-to-people connections.
The Guest of Honour Associate Minister of Ontario Vijay Thanigasalam appreciated the Bangladesh community in Canada for their resilience and bonding among each other.  
The reception concluded with guests enjoying traditional Bangladeshi cuisine, celebrating the nation’s heritage and the enduring friendship between Bangladesh and Canada.
Earlier, on 26 March 2026, the Consulate General hosted its first reception for the Bangladesh community in the Greater Toronto Area and beyond to mark Independence and National Day.

